Nafarroako Parlamentuko Mahaiak, 2017ko otsailaren 6an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Marisa de Simón Caballero andreak aurkeztutako gaurkotasun handiko galdera, Sexu- eta ugalketa-osasunaren arloko prestazio sanitarioen antolamendua ezartzen duen azaroaren 16ko 103/2016 Foru Dekretuaren aurka Estatuaren Abokatutzak aurkeztutako errekurtsoari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Hurrengo Osoko Bilkuran izapidetzea.

Iruñean, 2017ko otsailaren 6an

Lehendakaria: Ainhoa Aznárez Igarza

GALDERAREN TESTUA

Izquierda-Ezkerrako foru parlamentarien elkarteko parlamentari Marisa de Simón Caballero andreak, Legebiltzarreko Erregelamenduan ezarritakoaren babesean, gaurkotasun handiko honako galdera hau egiten du, Gobernuak parlamentu honen hurrengo Osoko Bilkuran ahoz erantzun dezan:

2016ko azaroaren 24an argitaratu zen Sexu- eta ugalketa-osasunaren arloko prestazio sanitarioen antolamendua ezartzen duen azaroaren 16ko 103/2016 Foru Dekretua.

Bi hilabete geroago, iragan otsailaren 3an, Estatuaren Abokatutzak errekurtso bat aurkeztu zuen foru dekretuak arautzen dituen zerbitzuetarako sarbide unibertsala arautzen duten artikuluen aurka, eztabaidan jartzen baititu Nafarroan “egoera irregularrean” bizi diren pertsonentzako osasun-laguntza.

Nafarroako Gobernuak zer balorazio egiten du errekurtso horri buruz? Zer ekintza juridiko abiaraziko ditu errekurtso horren aurka eta 103/2016 Foru Dekretua etetea ekiditeko? Gauzak horrela, herritar guztiei emanen al zaie osasun-laguntza 103/2016 Foru Dekretuan ezarritako moduan?

Iruñean, 2017ko otsailaren 7an

Foru parlamentaria: Marisa de Simón Caballero

